
“Konstitusiya və Suverenlik İli” 
dövlətçilik tariximizin yeni mərhələsidir

Prezident İlham Əliyevin 2025-ci ili ölkəmizdə “Konstitusiya 
və Suverenlik İli” elan etməsi Azərbaycanın müasir tarixində həm 
rəmzi, həm də strateji baxımdan mühüm önəm  daşıyan siyasi qə-
rarlardan biridir. Bu təşəbbüs bir tərəfdən, dövlətçiliyimizin hüquqi 
əsası olan Azərbaycan Respublikası Konstitusiyasının qəbulunun 
30 illiyi ilə bağlıdırsa, digər tərəfdən ölkəmizin suverenliyinin və 
ərazi bütövlüyünün tam bərpası ilə üst±üstə düşməsi baxımından 
xüsusi tarixi məna kəsb edir.

Azərbaycan xalqı on illərlə davam 
edən işğal, ədalətsizlik və təcavüzlə 
üz–üzə qaldı. 2020-ci ildə Vətən müha-
ribəsində qazanılan  tarixi Zəfər, ardınca 
2023-cü ilin sentyabrında ölkə suveren-
liyinin tam bərpası təkcə hərbi–siyasi 
qələbə deyildi. Bu, milli iradənin, xalq 
birliyinin və güclü liderliyin təntənə-

si idi. Bu tarixi qələbələr Azərbaycanın 
müstəqilliyini daha da möhkəmləndirdi, 
ölkəmizin gələcək inkişaf yolunda yeni 
mərhələnin əsasını təşkil etdi.

Yeri gəlmişkən, preambulasında 
Azərbaycanın dövlət müstəqilliyinin, 
suverenliyinin və ərazi bütövlüyünün 
qorunması başlıca niyyətlərdən biri kimi 
təsbit olunan Konstitusiya 44 günlük 
Vətən müharibəsində özünün həyatili-
yi və gücünü bir daha nümayiş etdirdi. 
Torpaqlarımız işğaldan azad olunduq-
dan sonra bu ali hüquqi sənədin qüvvəsi 
bütün ərazilərimizdə gerçəkləşdirildi. 
Beləliklə, dövlətimizin ərazi bütövlüyü 
və suverenliyi hüquqi–siyasi reallığa 
çevrildi.  

2025-ci ilin “Konstitusiya və Su-
verenlik İli” elan edilməsi də məhz bu 
tarixi reallığın davamına və təsdiqinə 
çevrildi. Bu, xalqımız tərəfindən həm 
keçmişə hörmət, həm də gələcəyə inam 
mesajı kimi yüksək dəyərləndirildi. Döv-
lət başçısının siyasi iradəsi, xalqın milli 
həmrəyliyi və qətiyyəti nəticəsində əldə 
edilən bu mərhələ Azərbaycan tarixində 
yeni bir səhifənin başlanğıcı oldu.  

Xatırladım ki, 1995-ci ildə ümumxalq 
səsverməsi ilə qəbul edilən Azərbaycan 
Respublikası Konstitusiyası müstəqil 
dövlətimizin hüquqi əsaslarını müəy-
yənləşdirdi. Bu sənəd, eyni zamanda, 
demokratik, hüquqi və dünyəvi dövlət 
quruculuğunun təməl daşı oldu. Konsti-
tusiyanın qəbul edildiyi dövr ölkəmizin 
ən mürəkkəb və təhlükəli bir mərhələ-
sinə təsadüf edirdi. Belə ki, XX əsrin 
sonlarında müstəqilliyini yenicə bərpa 
etmiş Azərbaycan separatizm, anarxi-
ya və vətəndaş qarşıdurması ilə üz-üzə 
qalmışdı. Bu vəziyyətdən çıxış yalnız 
ümummilli lider Heydər Əliyevin haki-
miyyətə qayıdışı ilə reallaşdı. Dahi şəx-
siyyətin qətiyyətli və uzaqgörən siyasəti 
ölkəni parçalanma təhlükəsindən xilas 
etdi, müstəqilliyi qorudu və sabit inkişaf 
yoluna çıxardı.

O dövrü yaşayan hər bir kəs 1990-
cı illərin əvvəllərində Azərbaycanın 
müstəqilliyini yenidən bərpa etmiş bir 
dövlət kimi mürəkkəb tarixi şəraitdə 
yaşadığını yaxşı xatırlayır. Sovet İtti-
faqından miras qalmış hüquq sistemi və 
qanunvericilik bazası müstəqil dövlətin 
tələblərinə cavab vermirdi. Qanunun 
aliliyinin təminatı zəif idi, insan hüquq 
və azadlıqları müdafiəsiz qalır, siyasi 
idarəetmədə xaos hökm sürürdü. Belə bir 
dövrdə hüquqi dövlət quruculuğu yalnız 
yeni, müasir və müstəqil bir Konstitusi-
yanın qəbulunu tələb edirdi.

Bu məsuliyyətli tarixi vəzifəni ye-
rinə yetirmək isə yalnız ümummilli lider 
Heydər Əliyevin siyasi iradəsi və dövlət-
çilik bacarığı ilə mümkün oldu. 1993-cü 

ildə xalqın təkidli tələbi ilə hakimiyyətə 
qayıdan Heydər Əliyev qısa müddətdə 
ölkədə siyasi sabitliyi təmin etdi, dövlət 
idarəçiliyində nizam-intizam yaratdı və 
ən mühüm addımlardan biri kimi yeni 
Konstitusiya layihəsinin hazırlanmasına 
başladı. 

Siyasi strategiyasında hüquqi dövlət 

quruculuğu xüsusi yer tutan  ulu öndər 
Heydər Əliyevin Milli Konstitusiyanın 
hazırlanması və qəbulunu diqqətdə sax-
laması, bununla da  gələcək nəsillər üçün 
möhkəm hüquqi bazanı  yaratması xalqı-
mızın yaddaşında əbədi yaşayır. Bu gün 
30 illiyini qeyd etdiyimiz Konstitusiya 
Azərbaycan cəmiyyətinin siyasi, sosial–
iqtisadi  inkişafında həlledici rol oyna-
yan taleyüklü tarixi sənəddir.

Qeyd edim ki, 1995-ci il noyabrın 12-
də ümumxalq səsverməsi ilə qəbul olu-
nan Konstitusiya Azərbaycan tarixində 
ilk milli əsas qanun kimi mühüm tarixi 
mərhələ açdı. 1995-ci il noyabrın 27-dən 
isə qüvvəyə minən bu sənəd dövlətçili-
yimizin hüquqi bünövrəsini möhkəmlən-
dirdi, xalqımızın gələcək inkişaf yolunu 
müəyyənləşdirdi.

Müasir Azərbaycan dövlətçiliyinin 
ən mühüm dayaqlarından biri olan milli 
Konstitusiyanın qəbulundan artıq 30 ilə 
yaxın bir müddət ötür. Referendum yolu 
ilə qəbul edilmiş bu sənəd ümummilli li-
der Heydər Əliyevin siyasi iradəsinin və 
müdrik dövlətçilik təfəkkürünün şah əsə-
ri kimi tariximizə yazıldı. Azərbaycanın 
müstəqilliyinin möhkəmləndirilməsində, 
hüquqi dövlət və vətəndaş cəmiyyəti qu-
ruculuğunda, insan hüquq və azadlıqları-
nın təminində mühüm rol oynayan Kons-
titusiya dövlətimizin hüquqi sisteminin 
əsasını təşkil edir.

Konstitusiya, ümumiyyətlə, təkcə 
normativ hüquqi sənəd deyil, həm də 
siyasi legitimliyin, hüquqi sabitliyin və 
milli suverenliyin ən möhkəm dayağıdır. 
Dövlətin idarə olunmasının prinsiplə-
ri, hakimiyyətin bölgüsü, vətəndaşların 
hüquq və azadlıqları, dövlətin daxili və 
xarici siyasətinin əsasları Konstitusiyada 
təsbit olunub. Bu baxımdan, Azərbaycan 
Konstitusiyası həm hüquqi, həm də siya-
si sistemdə, belə demək mümkünsə, nor-
mativ nüvə rolunu oynayır. Dövlətin əsas 
orqanlarının fəaliyyəti, qanunvericilik 
prosesləri, vətəndaş cəmiyyətinin inkişa-
fı məhz Konstitusiyanın müəyyənləşdir-
diyi çərçivədə həyata keçirilir.

Ulu öndərin müəyyənləşdirdiyi kur-
sun məntiqi davamı kimi Prezident  İlham 
Əliyev dövlətçiliyin əsaslarını daha da 
möhkəmləndirdi. Onun rəhbərliyi ilə 
Azərbaycan yalnız regionda deyil, həm 
də beynəlxalq müstəvidə söz sahibi olan 
bir dövlətə çevrildi. Ərazi bütövlüyünün 
bərpası, ölkəmizin suverenliyinin təmin 
edilməsi və milli maraqların qlobal miq-
yasda qətiyyətlə müdafiə olunması xalqı-
mız tərəfindən bu siyasətin parlaq nəti-
cələri kimi dəyərləndirildi.  

Azərbaycanın gücü yalnız hərbi və 
siyasi sahədə deyil, həm də milli həm-
rəyliyin möhkəmləndirilməsində özünü 
göstərdi. 2023-cü ilin sentyabrında ölkə 

daxilində separatizmin kökünün birdəfə-
lik kəsilməsi ilə dövlətin suverenliyi tam 
gerçəkləşdi.   Bu, regionda sülhün və 
təhlükəsizliyin bərqərar olunmasına da 
mühüm töhfə verdi.

Vurğulamaq istərdim ki, 2025-ci ilin 
“Konstitusiya və Suverenlik İli” elan 
olunması təkcə yubiley xarakteri daşı-
mır. Bu qərar dövlətçilik prinsiplərinin 
möhkəmləndirilməsinə, milli həmrəyli-
yin gücləndirilməsinə və hüquqi dövlətin 
inkişafına xidmət edir. Bununla dövlət 
qurumlarının, ictimai təşkilatların və 
vətəndaş cəmiyyətinin üzərinə mühüm 
vəzifələr düşür. Suverenliyin qorunma-
sı, dövlətin inkişaf etdirilməsi və milli 
maraqların müdafiəsi hər bir Azərbay-
can vətəndaşının müqəddəs borcudur. 

Eyni zamanda, hazırda hüquqi dövlət 
prinsiplərinin daha da dərinləşdirilməsi, 
demokratik institutların inkişafı və in-
san hüquqlarının müdafiəsi istiqamətin-
də fəaliyyətlərin gücləndirilməsi xüsusi 
önəm daşıyır. Konstitusiyanın 30 illiyi 
həm də yeni islahatlar üçün hüquqi–si-
yasi zəminin möhkəmləndirilməsi baxı-
mından əlamətdardır.

Azərbaycan tarixinin bu yeni mər-
hələsi keçmişin dərsləri, eləcə də gələcə-
yin hədəÀəri ilə zəngindir. “Konstitusiya 
və Suverenlik İli” dövlətçilik ənənələri-
nin möhkəmlənməsi, milli həmrəyliyin 
gücləndirilməsi və hüquqi dövlətin in-
kişafı istiqamətində strateji çağırışdır. 
Uzun illərin mübarizəsindən sonra öz 
tarixi hədəÀərinə çatan xalqımızın bu 
gün qarşısında duran əsas vəzifə həmin 
qələbələri qorumaq, dövləti gücləndir-
mək və gələcək nəsillərə daha qüdrətli 
bir Azərbaycan miras qoymaqdır. Dövlət 
başçısının müvafiq Sərəncamına əsasən 
2025-ci ilin “Konstitusiya və Suverenlik 
İli” elan olunması bu baxımdan böyük 
tarixi və siyasi əhəmiyyətə malikdir. Bu 
qərar, ilk növbədə, Azərbaycan dövlətçi-
liyinin əsaslarını daha dərindən öyrən-
mək, gələcək nəsillərə ötürmək, Kons-
titusiyanın mahiyyətini və dəyərlərini 
geniş ictimaiyyət arasında təbliğ etmək 
məqsədi daşıyır.

Eyni zamanda, bu il sadəcə, tarixi 
hadisələrin qeyd olunması ilə məhdud-
laşmır. Azərbaycanın hüquqi və dövlət-
çilik inkişafının daha da gücləndirilməsi, 
vətəndaş cəmiyyətinin möhkəmləndi-
rilməsi, qanunun aliliyinin tam təmin 
olunması üçün yeni bir imkan açır. Döv-
lət orqanlarının fəaliyyətində şə൵aÀığın 
artırılması, insan hüquq və azadlıqlarının 
müdafiəsi, məhkəmə–hüquq islahatla-
rının dərinləşdirilməsi məhz bu dövrün 
mühüm prioritetlərindən biridir.

Azərbaycan Konstitusiyası 30 ilə 
yaxın bir müddətdə ölkəmizin müstəqil-
liyinin, hüquqi sabitliyinin və siyasi in-
kişafının əsas təminatçısı kimi fəaliyyət 
göstərib. Onun qəbulunu gerçəkləşdirən 
ümummilli lider Heydər Əliyevin dövlət-
çilik irsinin bu gün də uğurla davam etdi-
rilməsi xalqımızın gələcəyə inamını daha 
da möhkəmləndirir. Bir sözlə, 2025-ci 
ilin “Konstitusiya və Suverenlik İli” elan 
olunması, şübhəsiz ki, həm tarixi dəyər-
lərin qorunması, həm də hüquqi dövlət 
quruculuğunun yeni mərhələyə yüksəl-
dilməsi baxımından mühüm əhəmiy-
yət kəsb edir. Bu il bir daha sübut edir 
ki, Konstitusiyamız təkcə hüquqi sənəd 
deyil, eyni zamanda, müasir, müstəqil 
Azərbaycanın dövlətçilik fəlsəfəsinin tə-
cəssümüdür.

5əúiG MAHMUDOV,
Sura[anÕ ra\Rn SrRNurRru

 “Zəfər yolunun davamçıları” 
Ağbulaq yaylağında

“Konstitusiya və Suverenlik İli” çər-
çivəsində Naxçıvanın Ağbulaq İstirahət 
Mərkəzində ölkənin xüsusi kateqoriya-
dan olan uşaı üçün 3 günlük “Zəfər yo-
lunun davamçıları” adlı “Yay düşərgəsi” 
təşkil olunub.

Naxçıvan Muxtar Respublikasında 
Azərbaycan Respublikası Prezidentinin 
Səlahiyyətli Nümayəndəliyinin dəstəyi, 
Naxçıvan Muxtar Respublikasının Ailə, 
Qadın və Uşaq Problemləri üzrə Dövlət 
Komitəsi və Naxçıvan Muxtar Respubli-
kası Həmkarlar İttifaqları Şurasının birgə 
təşkilatçılığı ilə düşərgəyə Bakı şəhəri  və 
bölgələri təmsil edən 30 nəfər həssas qrup 
ailələrindən olan uşaq cəlb edilib.

Naxçıvan Muxtar Respublikasında 
Azərbaycan Respublikası Prezidentinin 
səlahiyyətli nümayəndəsinin müavini Sa-
mir Seyidəhmədli düşərgədə uşaqlarla gö-

rüşərək onların istirahət və əyləncə şəraiti 
ilə maraqlanıb. Düşərgə iştirakçıları ilə 
söhbət zamanı o bu toplanışın yeni dost-
luqlar qazanılması, birlik və vətənpərvərlik 
duyğularının yüksəldilməsi baxımından 
daha bir bir fürsət olduğunu bildirib, uşaq-
lara yaradılan şəraitdən səmərəli istifadə 
etməyi tövsiyə edib, onlara xoş və mənalı 
istirahət arzulayıb.

Naxçıvan MR Ailə, Qadın və Uşaq 
Problemləri üzrə Dövlət Komitəsinin sədri 
Ramilə Seyidova və Həmkarlar İttifaqları 
Şurasının sədri Qəzənfər Abdullayev xü-
susi kateqoriyadan olan uşaqların iştirakı 
ilə belə aksiyaların davamlı olduğunu, bu 
sıradan yay və qış düşərgələrinin önəmini 
qeyd ediblər.

SəbuKi HƏSƏNOV
XQ

Moskvalı soydaşımızın 
növbəti sənət hesabatı

Çağdaş mühacir ədəbiyyatımızın ta-
nınmış yazarı, Moskvada yaşayan yazı-
çı-jurnalist Ulduz Qasım Vətəndə keçir-
diyi yay istirahəti günlərində son dövrdə 
işıq üzü görmüş 3 yeni kitabını ictimaiy-
yət nümayəndələrinə təqdim edib. 

Azərbaycan Mətbuat Şurasında keçi-
rilən mərasimi giriş sözü ilə açan Şuranın 
Ahıl -urnalistlər Məclisinin sədri, Əməkdar 
jurnalist Tahir Aydınoğlu bildirib ki, Bakı 
Dövlət Universiteti jurnalistika fakültəsi-
nin 1983-cü il məzunu Ulduz Qasım �İma-
nova� orta məktəb və tələbəlik illərindən 
mətbuatda müxtəlif janrlı yazılarla yanaşı, 
bədii nümunələrlə də çıxış edib. Azərbay-
can Radiosunda əməkdaşlıq etdiyi dövrdə 
istedadlı jurnalist kimi tanınan müəllif ailə 
həyatı ilə bağlı Moskva şəhərində yaşadığı 
son 40 ildə özünü bədii yaradıcılığa həsr 
edib, çoxsaylı şeir və nəsr əsərləri yaradıb.

Aparıcı qeyd edib ki, &əbrayıl rayo-
nunun Arazqırağı Mərcanlı obasının Meh-
dili kəndində böyümüş Ulduz Qasımın 
yaradıcılığının böyük hissəsini Qarabağ 
münaqişəsi və müharibəsinin bədii-sənəd-
li salnaməsinə çevrilən əsərlər təşkil edir. 
Ümumiyyətlə, onun yaradıcılığı bütünlük-
lə ölkəmiz və xalqımızla bağlıdır. Yazıçının 
ölkəmizdə və xaricdə çap edilmiş əsərlərin-
də qanlı-qadalı çoxillik Qarabağ xronikası, 
Xocalı müsibəti, məcburi köçkünlərin, şə-
hid ailələrinin ağrı-acıları, xalqımızın qələ-
bəyə olan sarsılmaz ümidi və zəfər yürüşü 
davamlı əksini tapıb, geniş auditoriyada 
əks-səda yaradıb. 

Ulduz Qasımın yaradıcılığını ətraÀı 
 tədqiq və təbliğ edən “Kredo” qəzetinin 
baş redaktoru, şair-publisist Əlirza Xələf-
li bildirib ki, yazıçının “Ağ göyərçinlər” 
romanı 44 günlükVətən müharibəsinin 
bədii müjdəsini verib. Onun “Qarabağda 
qiyamət” romanı isə böyük zəfərimizə həsr 
edilmiş ilk irihəcmli nəsr əsəridir. Soydaşı-
mız bu dəfə oxucularla görüşə yeni 3 kitabı 
– “Qarabağda qiyamət” romanının davamı 
olan “Qarabağın cənnət çiçəkləri” əsə-
ri, xalqımıza məxsus şəfqət və mərhəmət 
mövzusunda sənədli “Xanımlıq zirvəsinin 
“Böyükxanımı” və “Maral” romanının rus 
dilində nəşri ilə gəlib.

Təqdimata toplaşmış yazıçının tələbə-
lik dostları, tanınmış ziyalılar, oxucular, 
sosial şəbəkə  çevrəsi Ulduz Qasımı yeni 
kitablarının nəşri münasibətilə təbrik edib-

lər, ona  yeni yaradıcılıq uğurları arzula-
yıblar.

Tanınmış şərqşünas, yazıçı-jurnalist, 
İslam Əməkdaşlıq Təşkilatı glkələri -urna-
listlər Assosiasiyasının prezidenti Fazil Gü-
ney, AMEA Ədəbiyyat İnstitutunun şöbə 
müdiri Elçin Mehrəliyev, “Mədəniyyət” 
jurnalının baş redaktoru Zöhrə Əliyeva, 
“Maral” romanının rus dilinə tərcüməçisi 
professor Flora Naci, “Ağ göyərçinlər” ro-
manını ingilis dilinə çevirmiş yazıçı-publi-
sist Kamran Nəzirli, “Qarabağda qiyamət” 
romanının qəhrəmanlarından Şuşa fatehi 
Fərid Ələkbərovun anası Şükufə Hüseyno-
va,”Yeni təfəkkür” qəzetinin baş redaktoru 
Şəmsiyyə Kərimova, “Xatirə kitabı” redak-
siyasının baş redaktoru Nəzakət Məmməd-
li, jurnalistlər Zərifə Bəşirqızı, Əntiqə Qo-
naq, Nəzirməmməd Zöhrablı  və digər çıxış 
edənlər mühacir ədəbiyyatımızda Vətənin 
sevinc və kədərini yüksək bədiiliklə əks 
etdirən Ulduz Qasımın yaradıcı fədakarlı-
ğını yüksək dəyərləndiriblər, ədəbi tənqid 
və ədəbi qurumların onun əsərlərinə lazımi 
diqqət yetirmələrini arzu ediblər.

Sonda Ulduz Qasım “mühacir yazıçı” 
ifadəsini qeyd-şərtlə qəbul etdiyini, özünü 
bütünlüklə Vətən yazıçısı saydığını, öm-
rünün  sonunadək Azərbaycan gerçəkliyi-
ni qələmə alacağını söyləyib, xoş sözlərə, 
yüksək diqqətə görə təşəkkürünü bildirib.

7.5ÜS7ƏMLİ
XQ

7əTGimaW

User
Машинописный текст
Xalq qəzeti.- 2025.- 11 sentyabr, №193.-S.8.

User
Прямоугольник




